
նախագիծ
ԱՐՁԱՆԱԳՐՈՒԹՅՈՒՆ

1992 թվականի փետրվարի 8-ի` հիդրոօդերևութաբանության բնագավառում փոխգործակցության մասին Համաձայնագրում փոփոխություններ կատարելու մասին

1992 թվականի փետրվարի 8-ի` հիդրոօդերևութաբանության բնագավառում փոխգործակցության մասին Համաձայնագրի (այսուհետ` Համաձայնագիր) մասնակից պետությունների կառավարությունները, այսուհետ` կողմեր,


ձգտելով փաստացի և կանխատեսվող եղանակա-կլիմայական պայմանների, սպասվող տարերային հիդրոօդերևութաբանական երևույթների մասին  տեղեկատվության արդյունավետ օգտագործմանը,


գիտակցելով, որ հստակ կանխատեսման և գրագետ գործողությունների համար, նախ և առաջ, անհրաժեշտ է ունենալ ճշգրիտ տեղեկատվություն, սերտորեն համագործակցել հարևան պետությունների հետ,


 ի կատարումն Անկախ Պետությունների Համագործակցության ճյուղային մարմինների փոխգործակցության Ընդանուր կանոնադրության մասին Անկախ Պետությունների Համագործակցության պետությունների  ղեկավարների Խորհրդի 2009 թվականի հոկտեմբերի 8-ի  Որոշման,


համաձայնվեցին հետևյալի մասին.

1. Համաձայնագրի 3-րդ հոդվածի երրորդ պարբերության Տնտեսական միության Միջպետական տնտեսական Կոմիտեի բառերը փոխարինել ԱՊՀ Գործադիր կոմիտեի բառերով:
2.  Համաձայնագրի 3-րդ հոդվածի 4-րդ կետը հանել:
3. Համաձայնագրի անբաժանելի մաս կազմող, Անկախ Պետությունների Համագործակցության Հիդրոօդերևութաբանության Միջպետական խորհրդի մասին Կանոնադրության մեջ`
ա) I բաժնի 1.1 կետը (այսուհետ` Համաձայնագիր) բառերից հետո լրացնել և հանդիսանում է Անկախ Պետությունների Համագործակցության ճյուղային փոխգործակցության մարմին բառերով;
բ) I բաժնի 1.2 կետը շարադրել հետևյալ խմբագրմամբ`

Խորհուրդն իր գործունեության մեջ ղեկավարվում է միջազգային իրավունքի համընդհանուր սկզբունքներով և նորմերով, Անկախ Պետությունների Համագործակցության կանոնադրությամբ, ԱՊՀ շրջանակներում ստորագրված միջազգային պայմանագրերով, պետությունների ղեկավարների Խորհրդի, կառավարությունների ղեկավարների Խորհրդի, արտաքին գործերի նախարարների Խորհրդի և ԱՊՀ Տնտեսական խորհրդի որոշումներով, Համաձայնագրով և սույն Կանոնադրությամբ:

Խորհուրդն, իր իրավասության շրջանակներում կոչված է  կազմակերպելու և համակարգելու պետությունների ղեկավարների Խորհրդի, կառավարությունների ղեոկավարների Խորհրդի, արտաքին գործերի նախարարների Խորհրդի և ԱՊՀ Տնտեսական խորհրդի ընդունած որոշումների կատարումը»;

գ) I բաժնի 1.3 կետը շարադրել հետևյալ խմբագրմամբ`


Իր գործունեությունում Խորհուրդը հաշվետու է ԱՊՀ կառավարությունների ղեկավարների Խորհրդին:


Խորհուրդը համագործակցում է ԱՊՀ Գործադիր կոմիտեի, Համագործակցության այլ մարմինների, անհրաժեշտության դեպքում` այլ միջազգային կազմակերպությունների քարտուղարությունների, ինչպես նաև ԱՊՀ մասնակից-պետությունների պետական իշխանության մարմինների հետ:


Խորհուրդը ԱՊՀ Գործադիր կոմիտեին ներկայացնում է իր գործունեության մասին ամենամյա հաշվետվություն»;

դ)  IV բաժնի 4.1 կետը շարադրել հետևյալ խմբագրմամբ`
Խորհուրդը կազմված է Համաձայնագրի մասնակից-պետությունների հիդրոօդերևութաբանական ծառայությունների ղեկավարներից:

Խորհրդի նստաշրջանին Համագործակցության անդամ-պետությունների հիդրոօդերևութաբանական ծառայությունների ղեկավարներին փոխարինող անձանց գործուղման դեպքում, նրանց լիազորությունները պետք է հաստատված լինեն;
Համաձայնագրի մասնակից-պետություններից յուրաքանչյուրը Խորհրդում ունի մեկ ձայն:

Խորհրդի կազմում, Խորհրդակցական ձայնի իրավունքով, ընդգրկվում են Խորհրդի քարտուղարը և ԱՊՀ Գործադիր կոմիտեի ներկայացուցիչը;
ե) IV բաժնի 4.3 կետը շարադրել հետևյալ խմբագրմամբ`

Խորհրդի նստաշրջաններն անց են կացվում ըստ անհրաժեշտության, բայց ոչ պակաս, քան տարին մեկ անգամ: Հերթական նստաշրջանի անցկացման վայրը որոշվում է Խորհրդի նախորդ Նստաշրջանում: Խորհրդի արտահերթ նստաշրջան կարող է հրավիրվել Համաձայնագրի յուրաքանչյուր մասնակից-պետության նախաձեռնությամբ և Խորհրդի անդամների մեծամասնության համաձայնությամբ: Արտահերթ նստաշրջան նախաձեռնող Համաձայնագրի մասնակից-պետությունն է կազմակերպում և ապահովում դրա անցկացումը:

զ) IV բաժնի 4.4 կետի երկրորդ պարբերությունը հանել;

է) IV բաժնի 4.6 կետը շարադրել հետևյալ խմբագրմամբ`



Նախագահությունը Խորհրդում իրականացվում է հաջորդաբար յուրաքանչյուր պետության կողմից, ի դեմս նրա ներկայացուցիչ Խորհրդի անդամի,  ռոտացիոն սկզբունքով, Համաձայնագրի մասնակից-պետությունների անվանումների ռուսերեն այբենական կարգով, մեկ տարուց ոչ ավել ժամանակահատվածով, եթե այլ բան չի սահմանվի Խորհրդի կողմից: 
Խորհրդի նախորդ և հաջորդ նախագահները հանդիսանում են համանախագահներ;

ը) IV բաժինը 4.6 կետից հետո լրացնել նոր`  4.61 կետով հետևյալ բովանդակությամբ;

Խորհրդի Նախագահը.


իրականացնում է Խորհրդի գործունեության ընդհանուր ղեկավարումը;



անց է կացնում Խորհրդի նստաշրջանները;


սահմանված կարգով ներկայացնում է Խորհուրդը ԱՊՀ մարմիններում;


աջակցում է ԱՊՀ մասնակից-պետությունների  հիդրոօդերևութաբանական ծառայությունների միջև փոխգործակցության ապահովմանը;


իրականացնում է Խորհրդի գործունեության ապահովման հետ կապված այլ գործողություններ;


թ) V  բաժինը  շարադրել  նոր  խմբագրմամբ` 
V. Խորհրդի Քարտուղարությունը
5.1. Խորհրդի գործունեության կազմակերպա-տեխնիկական և տեղեկատվական ապահովումը իրականացվում է քարտուղարության կողմից:

Խորհրդի Քարտուղարության գործառույթները` ԱՊՀ Գործադիր կոմիտեի կառուցվածքային ստորաբաժանման հետ համատեղ, վերապահվում են այն հիդրոօդերևութաբանական մարմնի աշխատակազմին, որի ղեկավարը Խորհրդի նախագահն է:

Խորհրդի քարտուղարը նշանակվում է Խորհրդի նախագահի կողմից և հիդրոօդերևութաբանական այն մարմնի աշխատակազմի ներկացուցիչն է, որի ղեկավարը նախագահում է Խորհրդում, իսկ քարտուղարի տեղակալը` ԱՊՀ Գործադիր կոմիտեի ներկայացուցիչն է:

Խորհրդի քարտուղարությունը կատարում է հետևյալ գործառույթները.

ընդունող կողմի հետ համատեղ, Խորհրդի նստաշրջանների կազմակերպումն ու ապահովումը;

Խորհրդի անդամների գործունեության կազմակերպական, փաստաթղթային և տեղեկատվական ապահովումը;

Խորհրդի անդամների առաջարկությունների հիման վրա նստաշրջանների օրակարգերի նախագծերի ձևավորումը և դրանց աշխատանքային նյութերի նախապատրաստումը;

Խորհրդի նստաշրջանների փաստաթղթերի նախագծերի պատրաստումը և համաձայնեցումը;

ստացված նյութերի ընդհանրացումը և Խորհրդի անդամներին դրանց առաքման կազմակերպումը;

Խորհրդի գործունեության հարցերով Խորհրդի անդամների հետ նամակագրության ապահովումը;

Խորհրդի ընդունած որոշումների կատարման աստիճանն արտացոլող տեղեկությունների ընդհանրացումը;

ԱՊՀ այլ մարմինների և միջազգային կազմակերպությունների գործունեության մասին անհրաժեշտ տեղեկատվությամբ Խորհրդի ապահովումը: 

5.2. Խորհրդի քարտուղարության կանոնադրությունը հաստատում է Խորհուրդը:

5.3. Խորհրդի ընդունած փաստաթղթերի  հաշվառումն ու պահպանումը իրականացնում է ԱՊՀ Գործադիր կոմիտեն;
ժ) VI բաժինը շարադրել նոր խմբագրմամբ.

VI. Ֆինանսավորումը

6.1. Խորհրդի նստաշրջանների անցկացման ֆինանսավորման հետ կապված ծախսերը իրականացվում են Համաձայնագրի մասնակից-ընդունող պետության պետական իշխանության համապատասխան մարմնի հաշվին:


6.2. Նստաշրջաններում Խորհրդի անդամների և փորձագետների մասնակցության հետ կապված ծախսերը գործուղող պետական իշխանության համապատասխան մարմինը և կազմակերպությունները կրում են ինքնուրույնաբար:


4. Սույն Արձանագրությունը ուժի մեջ է մտնում այն ստորագրած կողմերից` ուժի մեջ մտնելու համար անհրաժեշտ ներպետական ընթացակարգերի կատարման մասին դեպոզիտարիայում  ստացված վերջին ծանուցումից 30 օր անց:

Կատարված է` քաղաք                                                թվականին, մեկ բնագրով ռւսերեն լեզվով: Բնագիրը պահվում է Անկախ Պետությունների Համագործակցության Գործադիր կոմիտեում, որը սույն Արձանագրությունը ստորագրած յուրաքանչյուր պետությանը   կուղարկի դրա հաստատված պատճենը:

Ադրբեջանական  Հանրապետության             Ռուսաստանի  Դաշնության

Կառավարության  անունից                             Կառավարության  անունից
Հայաստանի Հանրապետության                   Տաջիկստանի  Հանրապետության

Կառավարության  անունից                             Կառավարության  անունից
Բելառուսի  Հանրապետության                       Թուրքմենստանի

Կառավարության անունից                              Կառավարության  անունից 

Ղազախստանի  Հանրապետության               ՈՒզբեկստանի  Հանրապետության

Կառավարության անունից                              Կառավարության  անունից 

Ղրղզստանի  Հանրապետության                    ՈՒկրաինայի  
Կառավարության  անունից                             Կառավարության  անունից  

Մոլդովայի  Հանրապետության

Կառավարության  անունից
